ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
 
Ո Ր Ո Շ ՈՒ Մ
 
____________ հունիսի  2017 թվականի N —Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017  ԹՎԱԿԱՆԻ  ՓԵՏՐՎԱՐԻ 16-Ի N 143-Ա ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը՝ Հայաստանի Հանրապետության կառավարությունը  որոշում է. 
1. Հայաստանի Հանրապետության կառավարության 2017  թվականի  փետրվարի 16-ի «Հայաստանի  Հանրապետության  պաշտպանության  ժամանակ զինծառայողների կյանքին կամ առողջությանը պատճառված վնասների հատուցման հիմնադրամի հոգաբարձուների խորհրդի անդամներ նշանակելու մասին» N 143-Ա որոշման 1-ին կետը լրացնել նոր 3-րդ ենթակետով՝ հեևյալ բովանդակությամբ. 
«3) Հայաստանի Հանրապետության Ազգային ժողովի «Ծառուկյան» խմբակցության պատգամավոր Տիգրան Ուրիխանյանին:»
ՀՀ կառավարության աշխատակազմի ղեկավար Վահե Ստեփանյան
Հ Ի Մ Ն Ա Վ Ո Ր ՈՒ Մ

«Հայաստանի Հանրապետության կառավարության 2017  թվականի  փետրվարի 16-ի N 143-Ա որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման 

1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2017  թվականի  փետրվարի 16-ի N 143-Ա որոշման մեջ լրացում կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման հիմնադրամի հոգաբարձուների խորհուրդ (այսուհետ՝ Խորհուրդ) ձևավորելու անհրաժեշտությամբ: 

2. Ընթացիկ իրավիճակը
«Հայաստանի Հանրապետության պաշտպանության ժամանակ զինծառայողների կյանքին կամ առողջությանը պատճառված վնասների հատուցման մասին» Հայաստանի Հանրապետության օրենքի (այսուհետ՝ Օրենք) 24-րդ հոդվածի 2-րդ մասի 1-ին կետին համաձայն՝ Հայաստանի Հանրապետության կառավարությունը նշանակում է Խորհրդի ինն անդամներից երեքին: Հայաստանի Հանրապետության կառավարության 16.02.2017թ. N 143-Ա որոշմամբ նշանակվել է Խորհրդի երկու անդամ: 

3. Կարգավորման նպատակը և բնույթը

Նախագծի ընդունման նպատակն է նշանակել Հայաստանի Հանրապետության Ազգային ժողովի «Ծառուկյան» խմբակցության պատգամավոր Տիգրան Ուրիխանյանին Խորհրդի անդամ՝ ապահովելով Օրենքի 24-րդ հոդվածի 2-րդ մասի 1-ին կետի կատարումը:


4.Նախագծի մշակման գործընթացում ներգրավված ինստիտուտները և անձինք
Նախագիծը մշակել է ՀՀ կառավարության աշխատակազմը: 

ՏԵՂԵԿԱՆՔ
Նախագծի ընդունման կապակցությամբ ՀՀ պետական բյուջեում եկամուտների և ծախսերի ավելացման կամ նվազեցման մասին
Նախագծի ընդունմամբ ՀՀ պետական բյուջեից լրացուցիչ միջոցներ չեն պահանջվի:
ՏԵՂԵԿԱՆՔ

Նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին

Նախագծի ընդունումն այլ իրավական ակտերում փոփոխություններ կատարելու անհրաժեշտություն չի առաջացնում:

ԱՄՓՈՓԱԹԵՐԹ
Նախագծի վերաբերյալ շահագրգիռ պետական մարմինների առաջարկությունների և դիտողությունների

	հ/հ
	Պետական մարմնի անվանումը,
գրության համարը, ամսաթիվը
	Դիտողությունը կամ առաջարկությունը
	Կատարված գործողությունը

	1.
	ՀՀ արդարադատության նախարարություն

01/14/9863-17

09.06.2017թ.
	Նախագիծը համապատասխանում է ՀՀ օրենսդրությանը:
	Ընդունվել է ի գիտություն:

	2.
	ՀՀ ֆինանսների նախարարություն

01.1/87/10484-17
12.06.2017թ.
	Նախագծի վերաբերյալ դիտողություններ կամ առաջարկություններ չկան:
	Ընդունվել է ի գիտություն:

	3.
	ՀՀ պաշտպանության նախարարություն

ՊՆ/510-791 

10.06.2017թ.
	Նախագծի վերաբերյալ դիտողություններ կամ առաջարկություններ չկան:
	Ընդունվել է ի գիտություն:



